
ARANTZAZU’KO AMARI 

Salve Regina ... 

Agur, Erregiña ... 
(ANT. B M. V.) 

Agur, zeruen edertasuna, 

arrosa, zuri-gorria, 

Jesse Aitaren zuztarretikan 

lerden-lerdenik azia, 

arrosa murgil lirain, polita, 

arrosa erne-berria, 

ar likitsaren kutsurik gabe 

sortua zeran Maria. 

Agur, zeruko izardietan 

dan izarrik ederrena, 

illunbe otan bizi geranon 

pozkarririk gozoena, 

Artizarra lez aldatzekea, 

goizekoa lez gardena, 

gau-abarretik goizalderaño 

lausorik gabe zerana. 

Agur, elordi ertsi ontako 

lilitso zoragarria, 

usai-gozodun, zaloi, galanta, 

simur-gabe ta garbia, 

arantz artean, arantzik gabe, 

arantzan gora jeikia. 

. . . . . . . . . . . . . . . . . . . . . . . . 

. . . . . . . . . . . . . . . . . . . . . . . . 

Orla mintzatu zaizu 

gaur arte guzian 

Euskal-erri maitea 

Euskera garbian, 

zure magal gozoan 

naigabe-aldian 

neke-legungarria 

topatu zegian. 

Orla mintzatu zaizu 

gure Euskal-erria 

gaur arrosa deituaz, 

ta bigar lilia, 

gaur izar diztizari, 

urren illargia, 

gero zeru puskallo 

lilluragarria. 

Orlase deitu dizu 

Amacho min-miña, 

batean lore sorta 

Jainkoak egiña, 

bestean ezti gozal, 

oberik-eziña.. . 

atzo, gaur eta beti 

eder, zoragiña; 

bañan onez aurrera 

¡izen atzegiña! 

agur, esango dizu. 

agur, erregiña! 

